
Abe anu multi abe pas uni roi, na filo pas multi tak besti 

bel e neo, na ili usa pas dola tuta ot ili, pro es bine jurtuta 

besti bel. Ili atentif pas ne androarmemulti ot ili, ne teatri e 

diana, kontenne bine si ilis don pas a ili kas pro esibit besti 

neo ot ili. Pro ora separa tuta ot jur, ili abe pas bestisur separa 

e omo peri roi omone tuta antrop logo komon: «Ili es in 

samberdonide», antrop logo pas plasna jurtuta: «Roi es in 

samberbesti.» 

A urban maga, ili dom pas a na, abe pas alegro multi; an-

tropeks multi aribe pas plasna jur separa tuta. Uni jur, bi 

androdesep aribe pas je, ilis logo pas, na ilis es andropenelop 

e penelop stofpenelop bel plasuni, antrop inergo bine 

desinsiko na. Ilis logo pas je, na ne uni krommulti e 

desinmulti ot stofpenelop dis es bel komonne, sed bestimulti, 

antrop prepara na ot stofpenelop dis, abe abe surpris tak, na 

ilis resta optikne a antroptuta, na es korekne pro ergo auto o 

es sofine multieks. 

«Dis es sekur besti ben tele!» roi ide pas; «abe intem bes-

tisur tak, mi inergo   pro-bable kones, antropkia in nasionroi 

mi es korekne pro ergo, ili abe na; mi inergo probable dis-

tinge antropsofi ot antropsofine! Ia, stofbesti nesesa es sura-

gri penelop pro mi!» E ili don pas ante sumadola maga a bi 

androdesep, pro ilis komen ergo ilis. 

Ilis plas pas bi masinpenelop, fakto pas fas omo si ilis ergo, 

sed ilis abe pas nul sur bi masinpenelop. Promulti in 

aktodemanmulti ilis es pas desirdeman tele e deman pas silka 

delikat plasuni e metalau ben plasuni. Ilis plas pas dis in 

sakobesti auto ot ilis e ergo pas sur masinpenelop komple-ne, 

e je sura noktu profun. 

«Mi desir kones, ilis prepara pas stofbesti multikia pas!» 

roi ide pas, sed ili es pas pris per fob multine a ide, na ili, na 

es sofine o korekne pro ergo auto, inergo ne optik stofbesti. 

Benkia ili es pas faktofide, na ili nesesa ne fob akaus iliauto, 

promulti ili selek pas espedi ante person omone pro op-tik, 

stof dis es kak. Antrop tuta a urban tuta kones pas, besti abe 

forse surpris kak, e antroptuta kon patolongane desir pas 

optik pas, antropbisini ili es sofine kak. 

«Mi espedi futur minister paleo filoonor ot mi!», roi ide pas, 

«ili optik futur ben plasuni, stofpenelop es kak, akaus ili es 

antrop sofi e antropnul es korek ben plus ili pro ergo auto!» 

Minister paleo kardiben paso pas perdis in sambermaga, bi 

androdesep kursi pas in na, ante bi masinpenelop komplene 

e ergo pas. 

«Dio, asista mi!» ide pas minister paleo, ober intem steno-

ne optikmulti, «mi inergo optik nul!» Sed ili logoeks pas ne 

dis. 

Bi androdesep deman pas ili pro aribe tele plus e deman 

pas, si ili es ne desin bel e krommulti bel. A dis ilis esibit pas 

masinpenelop komplene e minister benine usa pas forse tuta 

pro ober ben optikmulti, sed ili inergo pas optik nul, akaus 

nul es pas. «Dio mi!» ili ide pas, «es mi sofine? mi dibina pas 

temnul dis e antropnul inergo eskones dis! Es mi korekne pro 

ergo ot mi? Ne, per medisin nul mi inergo logo, na mi optik 

ne stofpenelop!» 

«O, ni logo nul!» uni ot andropenelop obserba pas. 

«O, ili es ben tele, filo tele!» minister paleo logo pas e optik 

pas dia protekoptik ili. «Desin dis e krommulti dis! Ia, mi 

logore futur a roi, na dis alegro multi mi.» 

«Beni tele pro mis!» bi andropenelop logo pas e nam pas 

krommulti e faktokones pas desin komonne. Minister paleo 

oto pas atentif; pro inergo logo stof omo, temkia ili aribere 

futur a roi; e ili fakto pas je dis. 

Temdis bi androdesep deman pas dola plus, silka plus e 

metalau plus, ilis nesesa pas stopne re na pro stofpenelop. Ilis 

plas pas stoftuta in sakobesti auto, e uni kordafaktobesti aribe 

pas ne je in masinpenelop ot ilis, sed ilis, omo ante, ergo pas 

stopne sur masinpenelopmulti komplene. 

Roi espedi pas re antetem sekretar kardiben omone, pro 

optikre, aktopenelop aribe kak e si stofpenelop es futur an-

tetem prepara. Abe pas stof omo peri ili, omo peri minister: 

ili optik pas e optik pas stopne, sed kontenne masinpenelop 

komplene stofnul es pas, ili inergo pas ne je prona optik uni 

stof. 

«Berita, ili es fragmen bel ot stofpenelop?» bi androdesep 

logo pas e esibit pas e faktokones pas desin bel, na es pas ne 

ot tuta. 

«Mi es ne sekur sofine!» andro ide pas, «sekuen dis mi es 

prona korek-ne pro ergo ben ot mi. Dis es komonne, sed 

plasunine antrop inergo ne fak-toobserba dis!» Ili aplaud pas 

prona stofpenelop, ili optik pas ne na, e faktosekur pas ilis 

peri alegro auto akaus krommulti bel e desin ben tele. «Ia, ili 

es bel surpris!» ili logo pas a roi. 

Antrop tuta a urban logo pas uni peri stofpenelop bel tele. 

Temdis roi auto desir pas optik ili, temkia ili es pas sura 

temna sur masinpenelop. Kon uni multiantrop tuta ot antrop 

selek, bi sekretar paleo filoonor, na es pas ante plasna es pas 

inter na, ili paso pas a bi androdesep, na penelop pas temdis 

kon forse tuta auto, sed abene kordafaktobestimulti. 

«O, es ne dis berita bel tele?» bi sekretar filoonor logo pas. 

«O roi maga, admira uni, desin kak, krommulti kak!» e a dis 

ilis esibit pas masinpenelop komplene, akaus ilis ide pas, na 

antropmulti omone optik probable stofpenelop. 

«Dis es kia!» roi ide pas, «mi optik sekur stofnul! Dis es 

sekur fob! Es mi sofine? es mi korekne omo roi? dis es pro-

bable fob plasuni, na inergo probable aribe a mi». «O, ili es 

bel tele», roi logo pas temna fonomaga, «ili abe ideben leban 

plasuni ot mi!» E ili agita pas beni sefal e obserba pas 

masinpenelop komplene; ili desir pas ne konfes, na ili optik 

nul. 

Antropsekuen tuta, ili abe pas kon ili na, optik pas e optik 

pas, sed ilis obserba pas nul plus kompara antroptuta omone; 

promulti ilis logore pas temtuta poste roi: «O, ili es sekur bel 

tele!» E ilis donide pas a ili porta besti dis bel tele eks 

stofpenelop dis bel tele dura tem uni a aktopaso festi, na es 

pas espek. «Surpris, bel tele, komonne!» antroptuta logore 

pas, uni poste omone, e antroptuta es pas alegro. Roi don pas 

krus ot androarmeipo e namdon ot andropenelop sekret ot 

dommagaroi a bi androdesep. 

Dia uni noktu tuta ante jur ot pasofesti, bi androdesep pas 

pas dormine e foto pas dekases plus kandel. Antroptuta in-

ergo pas optik, ilis es pas okupa kak per aktoprepara besti 

neo ot roi. Ilis fakto pas fas, omo si ilis pris stofpenelop eks 

bi masinpenelop, tomi pas per siso maga in aer, faktobesti 

pas per rafidomulti abene kordafaktobesti e in fini logo pas: 

«Temdis stofbesti es preparafini!» 

Roi auto aribe pas a ilis kon antropdommagamulti ili ba-

lormaga plasuni e bi androdesep leban pas uni mani sur, omo 

si ilis gardi probable uni stof, e logo pas: «Optik, dis es 

bestiskelo! dis es bestitronka! dis es bestikober! e tal plus. Ili 

es gramne omo stofarane! Antrop inergo probable ide, na 

antrop porta stofnul sur korpo, sed dis es berita abe 

balormaga plasuni!» 

«Ia!» antropdommaga tuta logo pas, sed ilis inergo pas 

optik stofnul, akaus abe pas stofnul. 

 «O ni, roi maga, desir temdis bestieks filo plasuni besti-

multi leban plasuni ot ni, bi androdesep logo pas, e mis besti 

futur plasdis ante kristal-optik bestimulti neo pro ni, o roi 

maga.» 

Roi bestieks pas besti ili, e bi androdesep fakto pas omo si 

ilis besti a ili fragmen tuta separa ot bestimulti neo, na es pas 

telenetuta preparafini; e ilis pris pas ili peri anke ot ili e ilis 

fakto pas, omo si ilis fisa uni stof — dis nesesa pas es 

fragmenfini ot besti — e roi turni pas auto e returni pas auto 

ante kristaloptik. 

«Ilis omo belmaga kak, ilis kursi benmaga kak!» Antrop-

tuta logoleban pas, «Desin kak, krommulti kak! ili es besti ot 

balor maga!» 

«Antrop surpod sur rut kon koberroi, antrop porta futur na 

sur roi maga in pasoperi festi!» androsefalfesti logo pas. 

«Ia, mi esben!» roi logo pas. «Kursi ne ili ben?» E re uni 

tem ili turni pas auto ante kristaloptik, akaus ili desir pas 

esibit, na ili obserba ben stofbel ot ili. 

Sambelanmulti, na obliga pas porta fragmenfini ot besti, 

distribu pas manimulti ilis a strata, omo si ilis leban frag-

menfini. Ilis paso pas e porta pas manimulti distribu in aer; 

ilis inergo pas ne faktoobserba, na ilis optik stofnul. 

Roi paso pas tak in pasoarme festi sub koberroi belmaga, e 

antroptuta sur rutmulti e in portiklateramulti logoleban pas: 

«O sel! bestimulti neo ot roi es komparane kak! Ili abe 

fragmenfini belmaga kak a koberbesti! Stoftuta kursi ben-

maga kak!» Antropnul desir pas faktoobserba, na ili optik 

stofnul, akaus in kas omone ili es probable sekur korekne pro 

ergo ili o ili es probable sofine fob. Besti nul ot roi abe pas 

frut tak sura temdis. 

«Sed ili es sekur bestine tuta!» uni infan mikro logoleban 

pas suragri. 

«O sel, oto fono ot erorne!» pater logo pas; e uni a omone 

logolebanne pas, infan logo pas kia. «Ili es bestine tuta; infan 

mikro surpod plasna, ili, na logo, na ili es bestine tuta!» 

«Ili es sekur bestine tuta!» demo tuta logoleban pas fini. 

Stofdis takti pas tomiben roi, akaus dis optikomo pas pas a 

ili auto, na demo logo korek; sed ili ide pas: «Temdis stofnul 

asista futur, antrop obliga uni resta brabo a ide auto!» Ili pris 

pas je forma lebanauto plus, e sambelanmulti paso pas e 

porta pas fragmenfini ot besti, na es pas ne tuta. 

 


